
воспитание стремления к творчеству. Авторов лучших стихотворений наградили 
благодарственными письмами и ценными призами. 

Работа в данном направлении будет продолжена и в дальнейшем, так как она дает 
реальные результаты – наше подрастающее поколение чтит, помнит прошлое страны и с 
уверенностью смотрит в будущее.  

қазақ тілі мен əдебиетінің мұғалімдері 
Қостанай қ. 

 
Аннотация 

Өзектілігі. Мақсаты. Баяндамада жаңартылған білім беру мазмұнының негізгі 
ерекшеліктері: пəн мазмұнының  спиралді қағидатпен берілуі, Блум таксономиясы бойынша оқу 
мақсаттарының иерархиясы, оқушының адамгершілік-рухани қасиеттерін қалыптастыру, оқу 
үдерісін ұзақ мерзімді жоспарлар арқылы ұйымдастыру, т.б. əрекеттермен беріледі. 

Аннотация 
Актуальность. Цель. В докладе рассматриваются основные направления обновления 

содержания образования: содержание предмета преподносится по спиралеобразному 
принципу, по таксономии Блума, через формирование духовно-нравственного воспитания, 
составление среднесрочных, краткосрочных и долгосрочных планов. 

Аbstract 
Relevance.Goal. This article considered the basic directions of the renewal’s content of education 

the subject of content is presented as spiral principle, according to Bloom’s Taxonomy, the formation 
of spiritual and moral education, the composition of medium-term, short-term and long- term plans. 

Елбасымыздың « Болашаққа бағдар: рухани жаңғыру» атты мақаласы қоғамдық 
сананы жаңғыртуға бағытталып отырғаны даусыз. Бұл мақала уақыт пен дамудың, яғни 
Үшінші жаңғырудың өзегіне айналып отыр. Сондықтан да Н.Ə.Назарбаев «Санамыз ісі-
мізден озып жүруі, яғни одан бұрын жаңғырып отыруы тиіс» деп, нақты рухани 
сананыңжаңғыруын қол жеткізетін нəтижелер бастамасы ретінде көрсетіп 
берді.Сонымен қатар «Жаңғыру жолында бабалардан мирас болып, қанымызға сіңген, 
бүгінде тамырымызда бүлкілдеп жатқан ізгі қасиеттерімізді қайта түлетуіміз керек» 
екенін атап көрсетті.  

Қазіргі əлемде болып жатқан қарқынды өзгерістер əлемдік білім беру жүйесін 
қайта қарау қажет екендігін паш етті. Қарқынды өзгеріп жатқан əлемде білім 

саласындағы саясаткерлер үшін де, соның ішінде мұғалімдер үшін де ең басты мəселе 
болып отырғаны: «ХХІ ғасырда нені оқыту керек?» жəне де екіншісі – ол да 
маңыздылығы жағынан біріншіден кем емес: «Мұғалімдер оқушыларды ХХІ ғасырға 
қалай дайындайды?»[4,5-б]. 

Өз заманында отандық педагогиканың негізін қалауға жаңашырлық танытқанАлаш 
арысы Жүсіпбек Аймауытов «Өмірде ешбір іске ыңғайсыз, қабілетсіз адам сирек болады. 
Асылында əркімде бір қабілет болуға тиіс. Бірақ сол қабілет қандай қызметке керектігін 
табу керек», - деп адамның өз болашағын қалауы оның балалық шағынан 
байқалатындығын айтып өткен.[1] Осы пікірдің астарында үңіліп қарасақ, бүгінгі білім 
беру мазмұнының жаңаруына себеп болған үлкен ой жатыр емес пе? Яғни, дені сау ұлт 
пен білімді ұрпақ тəрбиелеудің бастауы – əр адамның қарым-қабілетінен танылмақ. 

Бүгінде отандық білім жүйесінде білім беруді дамытудың Мемлекеттік 
бағдарламасының екінші кезеңіжүзеге асып жатқаны белгілі. Бағдарламада жалпыға 
білім беретін мемлекеттікстандарт аясындағыталаптар толығымен қарастырылған. 
Дегенмен, өмір заңының өзгерістеріне сəйкес, бағдарламалағы білім берудің мақсат, 
міндеттері мен құндылықтары заманауи талаптардықанағаттандырмай отыр. Осы 
себептен, қарқынды өзгеріп жатқан өмір жағдайы бүгінгі ұрпақтың санасына жаіа ойлар 
салып, өзекті деп танылатын басымдықтардың қажетігі білі мазмұнының жаңаруына 
əкелді. Əлемде болып жатқан өзгерістер адамның өмір сүрудегі қажетті факторына 
айналды: қоғамның ғаламға бет бұруы, адами ресурстардың қозғалғыштығы, АҚТ 
аясындағы қарқынды өзгерістер, қолжетімді əрі сантүрлі ақпараттар, білім берудегі 
инновациялар, БАҚ-тың, сандық технологияның қарқынды дамуы, саяси жəне 
əлеуметтік мүмкіндіктердің кеңеюі.[3, 4б.] 

Осы өзгерістердің барлығы білім мазмұнының жаңа форматына негізделіп, 
Елбасының «Мəңгілік ел» Ұлттық идеясы, «Индустриализациялау бағдарламасы», 
«Нұрлы жол» нақты шаралардың көрінісі болып табылады.  

Қазіргі кезеңде жалпы білімнің міндеті – баланың жалпылама дамуын қамтамасыз 
ету ғана емес, ең бастысы, оларды жастай өз қабілеті мен қызығуына қарай белгілі бір 
мамандыққа арнайы əзірлей білу. Жасөспірімдердің шығармашылық тұлғасының 
белсенді бағытын оның тек сабақтарға жалпы қатынасы жəне оның қажеттілігі мен 
мұқтаждығы ғана емес, сондай-ақ білімді тəжірибелік іскерліктерді қабылдау мен 
меңгеру үрдісінің өзі де анықтайды. Белгілі педагог-ғалым А.Құсайынов алдыңғы 
қатарлы дамыған елдердің (Америка, Германия, Жапония, Франция, Нидерландия, 
Англия, Канада) жалпы білім беру жүйесіне талдау жасай келіп, «бұл елдерде 7-
сыныптан бастап дифференциялап (саралап) білім беру іске асырылып, оқушылардың 
өздеріне таңдау мүмкіндігі беріледі. Əрбір оқушы өз қабілеті мен қызығушылығына 
қарай өзінің білімін дамыту жобасын жасайды. 10-сыныптан бастап міндетті пəндер 
көлемі азайып, профилдік жəне оқушылардың өздері таңдаған пəндер көлемі көбейеді» 
дейді. Демек, ол елдерде жоғары дамуға негіз болып отырған, бірбіріне соншалықты 
жақын əрі қатаң бірыңғай кəсіби бағдарлы білім беру жүзеге асырылады. 

Қазіргі кезеңдігі оқытудың негізгі мақсаты – болашақ мамандығына байланысты 
əрбір балаға тереңірек білім беру, білімді өзгермелі өмір жағдайларына пайдалана білу 
дағдысын қалыптастыру. Сондықтан қазіргі қоғамның өзекті мəселелерінің бірі - 
əлеуметтік экономикалық өзгермелі жағдайларда өмір сүруге дайын болып қана қоймай, 
сонымен қатар оны жақсартуға игі ықпал ететін жеке тұлғаға қойылатын бірінші 
кезектегі нақты талаптар: шығармашылық, белсенділік, əлеуметтік жауаптылық, жоғары 
интеллектілік, терең білімділік, кəсіби сауаттылық. 

Жеке тұлғаға бағдарланған оқытудың тұжырымдамасы баланы жанжақты 
дамытумен бірге жеке жəне жас ерекшелігіне қарай қоғамдағы өзгерістерге бейім даму 
мүмкіндігін айқындауды қарастырады. Жеке тұлғаға бағдарланған оқыту проблемалы 
бағыттағы шығармашылық сипатқа ие бола отырып жаңа білімді іздену арқылы 

тəжірибеде қолдана білуге ықпал етеді, мұндағы басты міндет – баланың жалпы жəне 
өзіне ғана тəн қабілеттерінің даму мүмкіндігі мен білім, білік, дағдыларын қалыптастыру 
жəне қолдану. 

Қазақстан Республикасының «Білім туралы» занының 5-тарауындағы 41-баптың 1-
бөліміндегі «педагог қызметкерлер өз біліктілігін арттыруға міндетті» деп көрсетілуі, 
«Қазақстан – 2030» стратегиялық бағдарламасында Елбасының «біз балаларымызға 
өзіміздің жақын жəне алыс көршілерімізбен достық қарым-қатынасымызды мұра етіп 
қалдыруымыз керек» деген сөзі бүкіл ағартушы қауым алдында оқу-тəрбие үрдісіне жаңа 
педагогикалық технологияларды енгізу арқылы оқушылардың білім сапасын арттыру, 
шығармашылық қабілетін дамытуды өзекті мəселелер етіп енгізіп отырғаны белгілі.»  

Біз адами капиталдың белсенді, серпінді, үздіксіз жəне қарқынды дамуы ғасырында 
өмір сүріп жатырмыз. Бүгінгі өмір мен еңбек нарығы кез келген отандық азаматтың 
білімді, мақсатына жете алатын, рухани мəдениеті жоғары, əлеуметтік жəне кəсіби дұрыс 
таңдау жасай алатын, білімді болғанын қалайды. Сонымен бірге кез келгенортада оның 
адамдармен тіл табыса алатын, ширақ ойлайтын, қиындықтарға моййымайтын, ортаға 
бейімделгіш қасиеттерінің болуын талап етеді. Жаңартылған білім мазмұны тек оқыту 
емес, ұрпақ тəрбиелеуде осы талаптарды білім арқылы зерделеуге бағыттайды. Яғни, 
білім мазмұны осы талаптардың аясында жаңарады дегіміз келеді. [3, 3б.] 

Қазіргі «білім-оқыту» парадигмасы «білім-қалыптасу» парадигмасымен ішкі 
бірлікте. Əр педагогтың көкейінде жаңартылған білім мазмұнының ерекшелігі неде? 
Қандай нəтижеге қол жеткіземіз? деген көптеген сауалдар жүр. Осы сауалдардың 
жауабы ретінде жаңартылған білім беру мазмұнының құндылықтарын былайша 
қарастырамыз: 

НЗМ тəжірибесін тарату – 12 жылдық білім моделі – жаңартылған білім беру 
мазмұнының ерекшеліктері : 

 Құндылықтарға негізделген, бағдарлы оқыту; 
 Оқу мақсаттары арқылы күтілетін нəтижеге бағыттап оқыту; 
 Шиыршық қағидасы бойынша оқу мақсаттарын құру; 
 Тəжірибеге бағытталған жəне өмірмен байланыс; 
 Пəнаралық жəне ішкіпəнаралық кіріктіру; 
 Үштілді білім беру; 
 Критериалды бағалау жүйесі; 
 Белсенді оқыту тəсілдері мен əдістерін қолдану. 

Жаңартылған білім беру мазмұнының тағы бір құндылығы – оқу мен тəрбиенің 
тоғысында оқушының алған білімін өмірде қолдануға бағыттауы. Яғни, оқу мен тəрбиені 
«Мəңгілік елдің» құндылығы негізінде біріктіре қарау. Ол əр отбасы мүшесінің 
қарапайым сыйластығынан басталатын жəне өмірлік азық болатын ұлттық білім мен ой-
сананың жалғастығымен үндесуі. [2] 

Жаңартылған білім мазмұнының тағы бір құндылығы – пəн мұғалімдерін үздіксіз 
кəсіби дамуға дайындай отырып, оқушылардың бойында қазіргі заманда белсенді жəне 
табысты өмір сүруге дайын болу қасиетін қалыптастыруға даярлайтын тəжірибелер мен 
оқытудың əдіс-тəсілдерін меңгеруі. Осы ретте пəн бағдарламасы туралы сөз қозғағымыз 
келеді. Мектепте оқытылатын пəннің əлеуетіоқу бағдарламасының мазмұны 
қаншалықты сын көтеретіні белгісіз, бірақ сол қылықтарға жол бермеу қажеттігін, 
кезінде Жүсіпбек Аймауытов : « Мектеп бағдарламасы баланың басын қатыратын түрлі, 
қажет емес, пайдасыз білімнен құрастырылмауы қажет. Мектеп өткенді, алыс елдер мен 
жерлердің тарихын оқытып, оқушыны қазіргі өмірден алшақтатпау керек, керісінше 
заманауи өмірге, тұрмысқа, саясатқа бағыттап оқыту қажет. Пəндерді бір-біріне 
қайшылықта емес, өзара байланыста оқыту қажет», - деп көрсеткен болатын.[1,45 б.] 
Заманы өтсе де, өз құндылығын жоймаған осы пікірдің мазмұны бүгінгі жаңартылған 
білім беру мазмұнының басты идеясына сəйкес келеді. 

Сонымен жаңартылған білім мазмұнын білім берудің жаңа идеялары тоғысында 
былайша қарастырамыз: 

 Пəн мазмұнының спиралді қағидатпен берілуі; 
 Блум таксономиясы бойынша оқу мақсаттарының иерархиясы; 
 Бір білім беру аясындағы жəне пəнаралық байланыстарды жүзеге асыру 

мақсатында «ортақ тақырыптардың» берілуі; 
 Оқытудың тəрбиелік əлеуетін арттыру, оқушының адамгершілік-рухани 

қасиеттерін қалыптастыру; 
 Білім беру деңгейлері аралығында пəн бойынша сабақтастықты ескеруге 

мүмкіндік беретін толық оқу курсы бойынша педагогикалық мақсат қою; 
 Оқу үдерісін ұзақ мерзімді, орта мерзімді жəне қысқа мерзімді жосарлар арқылы 

ұйымдастыру; 
 Оқытудағы жүйелі-əрекеттік ұстаным(оқушының білім алу үдерісіне белсенді 

қатысу); 
 Бөлімдердің мазмұны мен ұсынылған тақырыптардың уақыт талабына сəйкес 

келуі, əлеуметтік дағдыларды қалыптастыруға назар аударылуы. 
Қорыта келгенде, білім беру мазмұнының жаңаруы – еліміз үшін əлем өркениетіне 

қадам басудың таңдаулы жолы болса, педагогтер үшін кəсіби біліктілікті арттыру мен 
шығармашылық өркендеудің зор мүмкіндігі болмақ. Бұл – «Мəңгілік елдің» «білімге 
сенген замандағы» ұрпағына жасалыпжатқан игілікті іс екені ешбір даусыз. 

Аннотация 
Мақала жалпы білім беретін мектепте өлкетану тарихын ұйымдастыруға арналған. 

Біздің заманымыздың басты мəселелерінің бірі - біздің туған жеріміздің тарихына жеткіліксіз 
назар аудару. Мақалада оқушылардың зерттеу жұмыстары арқылы бір мектепті мысал 
ретінде алып өлкетану жұмыстарын ұйымдастыру мүмкіндіктері қарастырылған. 

Аннотация 
Статья посвящена организации исторического краеведения в общеобразовательной 

школе. Одной из ключевых проблем современности является недостаточное внимание к 
истории родного края. В статье представлены возможности организации краеведческой 
работы на примере одной школы через исследовательскую деятельность обучающихся. 

Abstract 
The article is devoted to the organization of historical local studies in school. One of the key 

problems of our time is insufficient attention to the history of our native land. The article presents the 

